
2024 оны ... дугаар    Дугаар   ...                 Улаанбаатар хот 

сарын ... - ны өдөр            
 

 
Хэлэлцээр батлах тухай  

 

 
Монгол Улсын Засгийн газрын тухай хуулийн 30 дугаар зүйлийн 1 дэх хэсэг, 

Олон улсын гэрээний тухай хуулийн 17 дугаар зүйлийн 17.1 дэх хэсэгт заасныг 
тус тус үндэслэн Монгол Улсын Засгийн газраас ТОГТООХ нь: 

 

1.Улаанбаатар хотноо 2024 оны 06 дугаар сарын 05-ны өдөр гарын үсэг 
зурсан “Агаарын харилцааны тухай Монгол Улсын Засгийн газар, Бүгд 

Найрамдах Латви Улсын Засгийн газар хоорондын хэлэлцээр”-ийг баталсугай. 
 
 

 
 

ГАРЫН ҮСЭГ 
 

 

 

 

 

 

 

 

 

 

 

 

 

 

 

 

 

 

 

 

 
 



 
ТАНИЛЦУУЛГА 

 
“Агаарын харилцааны тухай Монгол Улсын Засгийн газар, 

 Бүгд Найрамдах Латви Улсын Засгийн газар  

хоорондын хэлэлцээр”-ийн тухай  
 

Монгол Улсын Засгийн газар, Бүгд Найрамдах Латви Улсын Засгийн газар 
хооронд “Агаарын харилцааны тухай хэлэлцээр” байгуулах ажил ковид-19 цар 
тахлын жилүүдэд саатаад байсныг эрчимжүүлж, 2023 оны 4 дүгээр сард хоёр тал 

хэлэлцээрийн төслийг эцэслэн тохирч, үзэглэсэн. 
  

“Агаарын харилцааны тухай Монгол Улсын Засгийн газар, Бүгд Найрамдах 
Латви Улсын Засгийн газар хоорондын хэлэлцээр”-ийг Улаанбаатар хотноо 2024 
оны 06 дугаар сарын 05-ны өдөр байгуулсан болно. 

 
Энэхүү хэлэлцээр нь нийт 26 зүйлтэй бөгөөд тээвэрлэлтийн эрх олгох, 

томилгоо, үйл ажиллагаа эрхлэх зөвшөөрөл, зөвшөөрлийг цуцлах, түдгэлзүүлэх, 
хууль тогтоомжийг хэрэглэх, шууд дамжин өнгөрөх нислэг, аюулгүй ажиллагаа, 
нисэхийн аюулгүй байдал, ашиглагчдад ногдуулах хураамж, гаалийн татвар болон 

бусад хураамжаас чөлөөлөх болон багтаамжийн зохицуулалт зэргийг тодорхойлсон. 
Мөн тариф, орлого гуйвуулах, арилжааны үйл ажиллагаа, аяллын дугаар хамтран 
ашиглах зохицуулалт, статистик мэдээлэл, зөвлөгөөн, маргаан шийдвэрлэх, нэмэлт 

өөрчлөлт зэрэг зарчмын зохицуулалтуудыг тусгасан.    
 

Монгол, Латви хоёр улсын хооронд Агаарын харилцааны тухай хэлэлцээр 
байгуулж, шууд нислэг үйлдэх эрх зүйн зохицуулалтыг бүрдүүлснээр аялал 
жуулчлалыг хөгжүүлэх, Латви болон Хойд Европын хэсэгт оршин сууж буй манай 

улсын иргэд болон жуулчдад хямд зардлаар ая тухтай нисэх боломж бүрдэхийн 
зэрэгцээ дотоодын агаарын тээвэрлэгчид Хойд Европын орнууд руу шинэ нислэгийн 

чиглэл нээх, аяллын дугаар хамтран ашиглах зарчмаар нислэгийн сүлжээг 
өргөжүүлэх боломжтой . Түүнчлэн хоёр улсын худалдаа, эдийн засгийн харилцаа, 
цаашдын хамтын ажиллагааг хөгжүүлэхэд чухал дэмжлэг болох юм. 

 

Хэлэлцээр нь талууд тус тусын дотоодын журмаа гүйцээж, дипломат 

шугамаар харилцан мэдэгдсэнээр хүчин төгөлдөр болох тул Олон улсын гэрээний 

тухай хуулийн 15 дугаар зүйлийн 15.1-т “... эрх олгогдсон албан тушаалтан олон 

улсын гэрээнд гарын үсэг зурсны дараа хоёр болон олон талт олон улсын 

гэрээг соёрхон батлах, эсхүл батлах саналыг тухайн олон улсын гэрээг соёрхон 

батлах тухай хуулийн төсөл, эсхүл батлах тухай Засгийн газрын тогтоолын төслийн 

хамт энэ хуулийн 9, 10 дугаар зүйлд заасан журмын дагуу Улсын Их Хурал, Засгийн 

газраар хэлэлцүүлнэ” гэж заасны дагуу “Хэлэлцээр батлах тухай” Засгийн газрын 
тогтоолын төслийг боловсруулсан болно. 

 
---оОо--- 












































































































